
ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
Իրավական ակտի անհրաժեշտությունը (նպատակը)
Համաձայն Հայաստանի Հանրապետության կառավարության 2004 թվականի մարտի 4-ի 318-Ն որոշմամբ սահմանված կարգի 35-րդ կետի, Հայաստանի Հանրապետության 2022 թվականի պետական բյուջեի «Առողջապահություն» բաժնի ծրագրերի բժշկական ծառայությունների շրջանակներում իրականացվել են վերահաշվարկներ, կանխատեսումներ՝ հաշվի առնելով ընթացիկ տարվա ընթացքում բժշկական կազմակերպությունների կողմից փաստացի կատարած և էլեկտրոնային առողջապահության համակարգ մուտքագրած ծառայությունները: 
Կանխատեսումների համար հիմք է ընդունվել պետական պատվեր իրականացնող բժշկական կազմակերպությունների կողմից 2022 թվականի ընթացքում մինչև հունիսի 30-ը ընկած ժամանակահատվածում կատարված աշխատանքների վերաբերյալ էլեկտրոնային առողջապահության համակարգ մուտքագրած և առողջապահության նախարարության կողմից ընդունված հաշվետվությունների վերլուծությունը: 
Կատարված կանխատեսումները հիմք են հանդիսացել կազմակերպությունների պայմանագրային գումարների վերահաշվարկների համար, որոնց հանրագումարի արդյունքում որոշվել են ծրագրերի կանխատեսվող գերակատարումների համար առաջարկվող փոփոխությունները` բյուջետային միջոցները արդյունավետ օգտագործելու նպատակով: 
Ընթացիկ իրավիճակը և խնդիրները
Բժշկական կազմակերպությունների 2022 թվականի պայմանագրային գումարներում փոփոխություններ կատարելու համար անհրաժեշտություն է առաջացել կատարել ավելացում Հայաստանի Հանրապետության 2022 թվականի պետական բյուջեի «Առողջապահություն» բաժնի ծրագրերում: Մասնավորապես`
1. «Ամբուլատոր-պոլիկլինիկական բժշկական օգնության ծառայություններ» միջոցառման ֆինանսական միջոցներն առաջարկվում է ավելացնել 690,0 մլն դրամով` պայմանավորված  «Հիվանդանոցային պայմաններում արտահիվանդանոցային բժշկական օգնություն» և «ԱԱՊ բժշկի գործունեությունը գնահատող ցուցանիշներ» ենթամիջոցառումների գերակատարումներով, ՀՀ 2022 թվականի պետական բյուջեով հաստատված 2940000 բնակչի էլեկտրոնային առողջապահության համակարգում գրանցված 3074233 բնակչի համեմատ:
Պետք է նշել նաև, որ «Հիվանդանոցային պայմաններում արտահիվանդանոցային բժշկական օգնություն» միջոցառման 2021թ. 1,100.5 մլն դրամ փաստացի ֆինանսավորման համեմատ 2022 թվականի բյուջեով հաստատվել է 550,2 մլն դրամ գումար, իսկ «ԱԱՊ բժշկի գործունեությունը գնահատող ցուցանիշներ» ենթամիջոցառման մասով ֆինանսական միջոցներ չեն նախատեսվել: 
2022 թվականի առաջին կիսամյակում կատարված աշխատանքների հիմքով կատարված կանխատեսումների արդյունքնում մինչև տարեվերջ բյուջետային միջոցների պակասորդը կկազմի 970,3 մլն դրամ:
1.  «Երեխաների բժշկական օգնության ծառայություններ» միջոցառման ֆինանսական միջոցներն առաջարկվում է ավելացնել 1,000.0 մլն դրամով: Առաջարկվող ավելացումը պայմանավորած է դեպքերի աճով, մասնավորապես երեխաների շնչական ուղիների վարակների, թոքաբորբերի, որի արդյունքում մինչև տարեվերջ բյուջեով նախատեսված դեպքերի համեմատ կանխատեսվում է շուրջ 9000 դեպքի ավելացում: 
Պետք է նշել նաև, որ 2021 թվականի 11,050.7 մլն դրամ ֆինանսավորուման համեմատ 2022 թվականի բյուջեով հաստատվել է 10,100.0 մլն դրամ գումար: 2022 թվականի առաջին կիսամյակում կատարված աշխատանքների հիմքով կատրված կանխատեսումների արդյունքնում մինչև տարեվերջ բյուջետային միջոցների պակասորդը կկազմի 1,300.0 մլն դրամ:
1. «Անհետաձգելի բժշկական օգնության ծառայություններ» ֆինանսական միջոցներն առաջարկվում է ավելացնել 350,0 մլն դրամով: Միջոցները նախատեսվում է ուղղել  «Գլխուղեղի սուր կամ ենթասուր իշեմիկ ինսուլտի բուժում» ծառայությանը` պայմանավորված դեպքերի աճով: 2022 թվականի առաջին կիսամյակում կատարված աշխատանքների հիմքով կատրված կանխատեսումների արդյունքնում մինչև տարեվերջ բյուջետային միջոցների պակասորդը կկազմի 350,0 մլն դրամ:
1. «Ուռուցքաբանական և արյունաբանական հիվանդությունների բժշկական օգնության ծառայություններ» միջոցառման ֆինանսական միջոցներն առաջարկվում է ավելացնել 1,700.0 մլն դրամով` պայմանավորված դեպքերի աճով: 2022 թվականի առաջին կիսամյակում կատարված աշխատանքների հիմքով կատրված կանխատեսումների արդյունքնում մինչև տարեվերջ բյուջետային միջոցների պակասորդը կկազմի 1,760.0 մլն դրամ:
1. «Սոցիալապես անապահով և հատուկ խմբերում ընդգրկվածներին բժշկական օգնության ծառայություններ» միջոցառման ֆինանսական միջոցներն առաջարկվում է ավելացնել 6,580.0 մլն դրամով` պայմանավորված դեպքերի աճով:
Պետք է նշել նաև, որ 2021 թվականի 23.394,27 մլն դրամ ֆինանսավորուման համեմատ 2022 թվականի բյուջեով հաստատվել է 18.000,00 մլն դրամ գումար: 2022 թվականի առաջին կիսամյակում կատարված աշխատանքների հիմքով կատրված կանխատեսումների արդյունքնում մինչև տարեվերջ բյուջետային միջոցների պակասորդը կկազմի 7.015,4 մլն դրամ:
1. «Փոխպատվաստման ծառայություններ» միջոցառման ֆինանսական միջոցներն առաջարկվում է ավելացնել 125,0 մլն դրամով` պայմանավորված դեպքերի աճով:
Պետք է նշել նաև, որ 2021 թվականի 203,0 մլն դրամ ֆինանսավորուման համեմատ 2022 թվականի բյուջեով հաստատվել է 132,0 մլն դրամ գումար: 
1. «Աղիքային և այլ ինֆեկցիոն հիվանդությունների բժշկական օգնության ծառայություններ» միջոցառման ֆինանսական միջոցներն առաջարկվում է ավելացնել 200,0 մլն դրամով` պայմանավորված դեպքերի աճով:
Պետք է նշել նաև, որ 2021 թվականի 1,308,7 մլն դրամ ֆինանսավորման համեմատ 2022 թվականի բյուջեով հաստատվել է 980,2 մլն դրամ գումար:
1. «Հեմոդիալիզի և պերիտոնիալ դիալիզի անցկացման ծառայություններ» միջոցառման ֆինանսական միջոցներն առաջարկվում է ավելացնել 250,0 մլն դրամով` պայմանավորված շահառուների թվաքանակի աճով, ինչպես նաև 2022թ. մայիսի 1-ից միջոցառման փոխհատուցման՝ պայմանագրային գումարով բյուջեի չսահմանափակման սկզբունքի կիրառմամբ:
1. «Սրտի անհետաձգելի վիրահատություններ» միջոցառման ֆինանսական միջոցներն առաջարկվում է ավելացնել 100,0 մլն դրամով` պայմանավորված դեպքերի աճով: 
1. «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման ֆինանսական միջոցներն առաջարկվում է ավելացնել 850,0 մլն դրամով` պայմանավորված դեպքերի աճով: 
1. «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» միջոցառման ֆինանսական միջոցներն առաջարկվում է ավելացնել 850,0 մլն դրամով` պայմանավորված դեպքերի աճով:
1. «Պետական հիմնարկների և կազմակերպությունների աշխատողների բժշկական օգնության և սպասարկման ծառայություններ» միջոցառման ֆինանսական միջոցներն առաջարկվում է ավելացնել 130,0 մլն դրամով` պայմանավորված շահառուների թվաքանակի աճով: 
Կարգավորման նպատակը և բնույթը
Կառավարության որոշմամբ առաջարկվող նախագծի նպատակը պետության կողմից երաշխավորված անվճար և արտոնյալ պայմաններով բժշկական օգնության և սպասարկման ծառայությունների մատուցումն է: 
Նախագծի մշակման գործընթացում ներգրավված ինստիտուտները և անձինք
Կառավարության որոշման սույն նախագծի կազմմանը մասնակցել են Առողջապահության նախարարության աշխատակիցները: 
Իրավական ակտի կիրառման դեպքում ակնկալվող արդյունքը
Կառավարության որոշման կիրառման արդյունքում ակնկալվում է բնակչությանը ապահովել որակյալ բժշկական օգնության ծառայություններով:  
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
Նախագծի մշակման համար կիրառված իրավական ակտերն են` «Հայաստանի Հանրապետության 2022 թվականի պետական բյուջեի մասին» օրենքը և ՀՀ կառավարության 2021 թվականի դեկտեմբերի 23-ի N 2121-Ն որոշումը:
Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
Նախագծի ընդունման արդյունքում ՀՀ 2022 թվականի պետական բյուջեի ՀՀ կառավարության պահուստային ֆոնդից կնվազեն 11,9 մլրդ դրամով, իսկ ծախսերը կավելանան` 11,9 մլրդ դրամով։ 
Առողջապահության նախարարության բյուջետային միջոցների սղության պատճառով, Նախագիծը հնարավոր չի ներակայցնել ՀՀ կառավարության 23.12.2021թ. N 2121-Ն որոշման 4-րդ կետի 9-րդ ենթակետի պահանջներին համապատասխան: 

Կապը ռազմավարական փաստաթղթերի հետ  
Նախագիծը բխում է ՀՀ Կառավարության 2021-2026թթ. Ծրագրի «4.5 Առողջապահություն» կետից: Անհրաժեշտ գումարի հատկացումը կապահովի շահառուներին մատուցվող բժշկական օգնության ծառայությունների առավել հասանելիությունը և մատչելիությունը: 



